
Lefel: Mae’r dasg hon yn addas ar gyfer lefel Canolradd

Gwrandewch ar yr eitemau newyddion ac ateb y cwestiynau.

Sgript i’r Tiwtor
1. Y stori fawr heno yw bod y tywydd gaeafol yn achosi trafferthion ym mhob ran o Gymru ac yn enwedig yn Ne Cymru. Ar hyn o bryd mae’r M4 ar gau rhwng Abertawe a Chaerdydd gan fod lori wedi llithro ar yr eira ac wedi taro yn erbyn bws mini. Mae ffordd yr arfordir rhwng Aberaeron ac Aberarth ar gau gan fod yr eira wedi lluwchio ar draws y ffordd.

2. Roedd pob ysgol yn y gogledd ar gau heddiw oherwydd y tywydd garw. Roedd y pibau dŵr wedi rhewi ym mhob ysgol bron, a gohiriwyd yr arholiadau.

Cafodd tri disgybl ysgol eu hachub gan y gwasanaeth tân ar ôl iddynt ddechrau ar eu taith i’r ysgol a chael eu dal mewn storm eira.   

3. A’r newyddion eraill. Agorwyd canolfan hamdden newydd heddiw ym Machynlleth. Hon yw’r ganolfan fwyaf o’i math yng Nghymru a disgwylir i dîm rygbi Cymru gyrraedd yfory i ddechrau ymarfer ar gyfer y gêm hollbwysig honno yn erbyn Lloegr ddiwedd y mis.

4. Collodd chwe chant o bobl eu swyddi heddiw ar ôl i’r ffatri gwneud ffenestri,    

Setnes, gau ei drysau am y tro olaf. Dywedodd y rheolwr, Tim Jones, nad oedd y cwmni’n medru cystadlu yn erbyn y prisiau isel a godir gan gwmnïau eraill. Roedd Setnes wedi colli 50% o’i chytundebau y llynedd. 
5. A’r tywydd i gloi. Bydd hi’n bwrw eira dros nos ymhob man a disgwylir iddi rewi’n galed erbyn y bore. Bydd hi’n cynhesu yn y prynhawn gyda’r eira’n troi’n gawodydd o law yn y gorllewin.  

Ymarfer 1

Cwestiynau
1. Beth sy’n achosi trafferthion?
2. Beth ddigwyddodd ar yr M4?

3. Ble mae’r eira wedi lluwchio?

4. Pam cafodd ysgolion y gogledd eu cau?

5. Beth oedd wedi rhewi?

6. Beth wnaeth y gwasanaeth tân?

7. Beth sydd mor arbennig am y ganolfan hamdden ym Machynlleth?

8. Beth sy’n digwydd yno yfory?

9. Beth sy’n digwydd ar ddiwedd y mis?

10.  Faint o bobl gollodd eu swyddi?

11.  Pam roedd y ffatri wedi cau?
12.  Faint o gytundebau oedd gan Setnes cyn iddi gau?

13.  Sut fydd y tywydd dros nos?

14.  Pryd bydd hi’n cynhesu?

15.  Beth fydd yn digwydd yn y gorllewin?

Ymarfer 2
Mae’r tywydd yn wael ac mae eira a rhew ar y ffyrdd. Rydych chi wedi cael damwain car ar ôl llithro ar y ffordd oedd heb ei graeanu. Ysgrifennwch lythyr at eich cyngor lleol yn cwyno. 
